Cyflwyniadau Ysgrifenedig ar ran Llywodraeth Cymru

. Yn y gwrandawiad Rhagarweiniol ar 1 Tachwedd 2022 gwnaeth Llywodraeth Cymru
gyflwyniadau llafar byr gan fynegi ei hymrwymiad i’r Ymchwiliad. Mae Prif
Weinidog Cymru wedi’i gwneud yn glir iawn y bydd Llywodraeth Cymru yn
ymgysylltu'n llawn &’r Ymchwiliad fel y craffir yn briodol ar y penderfyniadau a
wnaed ganddi mewn ymateb i’r pandemig. Mae Llywodraeth Cymru yn ailddatgan yr

ymrwymiad hwnnw heddiw.

. Mae Llywodraeth Cymru yn Llywodraeth unedig ac integredig, ac mae ehangder ei
swyddogaethau sy’n berthnasol i’r Ymchwiliad hwn yn sylweddol. Mae Llywodraeth
Cymru yn gweithio’n galed 1 sicrhau bod yr Ymchwiliad yn cael yr wybodaeth sydd

ei hangen arno i allu cyflawni ei swyddogaethau.

. Mae Llywodraeth Cymru yn cydweithio & Thim yr Ymchwiliad 1 sicrhau 1lif cyson a
pharhaus o ddatganiadau mewn modd amserol ac effeithlon. Hyd yma, mae
Llywodraeth Cymru wedi darparu 10 datganiad Rheol 9 drafft mewn ymateb i
geisiadau Rheol 9 ym Modiwl 2B, ac ar adeg ysgrifennu’r cyflwyniad hwn mae 20
datganiad pellach ym Modiwl 2B ar y gweill a fydd yn cael eu darparu yn yr

wythnosau nesaf.

. Mae Llywodraeth Cymru yn deall pwysigrwydd datgelu i’r Ymchwiliad ac mae’n
cydweithredu’n llawn a’r broses ddatgelu. Mae’n cydnabod bod peth oedi wedi bod o
ran datgelu Cyngor Gweinidogol. Serch hynny, hyd yma, mae 514 Cyngor
Gweinidogol wedi’u datgelu ac mae proses ar gyfer y gweddill wrthi’'n cael ei
chytuno &’r Ymchwiliad. Yn ogystal, mae Llywodraeth Cymru wedi datgelu tua 5000

o ddogfennau eraill.

. Mae Llywodraeth Cymru yn nodi ac yn cefnogi dull yr Ymchwiliad o ran tystiolaeth
arbenigwyr a byddai’n croesawu cadarnhad y bydd yr adroddiadau’n adlewyrchu

setliad datganoli Cymru yn llawn ac yn briodol.



10.

Mae Llywodraeth Cymru yn gwahodd yr Ymchwiliad i bennu dyddiad o ran erbyn
pryd y bydd adroddiadau’r arbenigwyr ar gael i’r Cyfranogwyr Craidd.

Mae Llywodraeth Cymru hefyd yn gwahodd yr Ymchwiliad i bennu dyddiad cynnar o
ran erbyn pryd y bydd yn darparu rhestr o faterion. Bydd rhestr o’r fath yn galluogi’r
holl Gyfranogwyr Craidd i baratoi’n effeithlon, gan ganolbwyntio ar y materion

hynny.

Mae Llywodracth Cymru yn cytuno y bydd angen trydydd gwrandawiad
rhagarweiniol ac yn awgrymu y dylai fod ar 61 diwedd Modiwl 2A. Erbyn hynny
mae’n debygol y bydd yr Ymchwiliad a’r Cyfranogwyr Craidd wedi dysgu o
brofiadau Modiwl 2 a 2A ac y bydd materion o sylwedd a materion gweithdrefnol yn
gliriach.

Mae Llywodraeth Cymru yn nodi y bydd gwrandawiad Modiwl 2B yn dechrau ddydd
Llun 26 Chwefror 2024 ac mai’r cynnig presennol yw y byddai’r gwrandawiadau’n
gorffen ddydd Iau 14 Mawrth 2024. Mae Llywodraecth Cymru yn adleisio nodyn
Cwnsleriaid yr Ymchwiliad bod gan Fodiwl 2B gryn dipyn i ymdrin ag ef yn ystod ei
wrandawiad cyhoeddus, a chyfnod amser cymharol gyfyngedig i wneud hynny. Mae
Llywodraeth Cymru yn edrych ymlaen at glywed gan yr Ymchwiliad sut y mae’n
bwriadu trefnu’r dystiolaeth i alluogi dyfarniad effeithlon a chyfiawn ar y materion yn
y gwrandawiad hwnnw. Mae Llywodraeth Cymru yn pwysleisio bod rhaid caniatdu

amser digonol i alluogi’r Ymchwiliad i wneud cyfiawnder 4’1 waith pwysig.

Mae Llywodraeth Cymru yn edrych ymlaen at groesawu’r Ymchwiliad i Gymru ar
gyfer y trydydd gwrandawiad rhagarweiniol, ac ar gyfer y gwrandawiad terfynol yn
2024. Mae’n bwysig bod yr Ymchwiliad mor hygyrch & phosibl i bobl Cymru. Nid
yw hygyrchedd yn ymwneud 4 lleoliad yn unig; mae hefyd yn ymwneud ag iaith. Mae
gan y Gymraeg a’r Saesneg statws cyfreithiol cyfartal yng Nghymru. Mae
Llywodraeth Cymru yn falch o nodi bod yr Ymchwiliad wedi cydnabod pwysigrwydd
statws cyfartal y Gymraeg a’r Saesneg ac wedi ymrwymo 1 sicrhau y gall

cyflwyniadau a thystiolaeth ym Modiwl 2B fod yn y naill iaith neu’r llall.



I1. Yn y gwrandawiad rhagarweiniol ar 29 Mawrth 2023, hoffai Llywodraeth Cymru
wneud cyflwyniadau llafar byr, gan amcangyfrif y bydd angen caniatdu 15 munud ar
eu cyfer. Mae’r sylwedd yn debygol o fod mewn ymateb i’r cyflwyniadau
ysgrifenedig ar ran y Cyfranogwyr Craidd eraill.

12. Mae’n debygol y bydd Llywodraeth Cymru am wneud cyflwyniadau cau yn y
gwrandawiad terfynol ac mae’n bosibl y bydd am ddweud rhywbeth yn gryno yn yr

agoriad.

13. Mae’r Ymarfer Gwrando — (“Mae Pob Stori’n Cyfrif”) a Choffa ill dau’n bwysig
iawn. Yng Nghymru, rydym yn cydnabod effaith y pandemig ar ein pobl ac ar bob
agwedd ar eu bywydau. Mae’n bwysig bod gan bawb yr amser a’r lle i fyfyrio. Amy
rheswm hwnnw, y llynedd, cyhoeddodd Prif Weinidog Cymru safleoedd tair coedlan
goffa er mwyn cofio’r rhai a gollodd eu bywydau i Covid-19 yng Nghymru. Mae’r
rhain wedi’u cynllunio a’u datblygu ar y cyd & chymunedau lleol, gan gynnwys

plannu’r coed sy’n digwydd y mis hwn.

